
				এই পাতাটির মুদ্রণ সংশোধন করা প্রয়োজন। 
রমার বিয়ে ՎԶ Զ Է,
আরও কিছু সময় আলাপ-আলোচনা চলিবার পর আহরাদি সারিয়া মিঃ স্যানিয়েল শয়ন করিলেন এবং অনতিবিলম্বে নিদ্রায় আচ্ছন্ন হইয়া পড়িলেন।
ভোর চারটার সময় তাহার নিদ্রাভঙ্গ হইল। তিনি প্রাতঃকৃত্য সারিয়া কাশীর মধ্যবিত্ত ভদ্রলোকের ছদ্মবেশে সজ্জিত হইলেন এবং রিভলভার ও প্রয়োজনীয় জিনিসপত্র সঙ্গে লইয়া ঠিক পাচটার সময় বাড়ীর ফটকে আসিয়া দেখিলেন, গতকালকার কোচম্যান গাড়ী লইয়া অপেক্ষা করিতেছে।
গতকল্য এক সময়ে তিনি কোচম্যানকে আপন পরিচয় জানাইয়াছিলেন এবং প্রশ্ন না করিতে উপদেশ দিয়াছিলেন; সুতরাং তাহাকে ছদ্মবেশে দেখিয়া কোচম্যান সশ্রদ্ধ বিস্ময়ে চাহিয়া রহিল, কিন্তু কোন মন্তব্য প্রকাশ করিল না।
মিঃ স্যানিয়েল খুশি হইয়া গাড়ীতে আরোহণ করিলেন এবং গঙ্গার পথে গাড়ী চালাইতে আদেশ দিলেন। গাড়ী ছুটিল।
গতকল্য যেস্থানে আসিয়া গাড়ী দাড়াইয়াছিল, সেখানে যখন তিনি উপস্থিত হইলেন, তখন প্রভাত হইয়াছে। কোচম্যান উপর হইতে জিজ্ঞাসা করিল, “গাড়ী কি দাঁড়াবে, হুজুর?”
“না, সোজা চল।” মিঃ স্যানিয়েল আদেশ দিলেন। গাড়ী পল্লী অতিক্রম করিয়া মাঠে উপস্থিত হইল এবং কিছুদূর অগ্রসর হইয়া গঙ্গার তীর ধরিয়া ছুটিতে লাগিল। க মিঃ স্যানিয়েল মুগ্ধ দৃষ্টিতে সেখানকার প্রাকৃতিক শোভার দিকে চাহিয়া রহিলেন। একদিকে মা ভাগীরথীর গঙ্গাস্রোত কলকল ধ্বনিতে বহিয়া যাইতেছে, প্রভাতের সূর্য কিরণ স্বচ্ছ জলের উপর অপূর্ব মায়াজাল বিস্তার করিয়া নৃত্য করিতেছে—অন্যদিকে দিগন্তব্যাপী মাঠ ধু ধু করিতেছে। মিঃ স্যানিয়েল ক্ষণিকের জন্য সকল উদ্বেগ, উৎকণ্ঠ বিস্মৃত হইলেন।
গাড়ী অবশেষে রামনগরের বিপরীত দিকে উপস্থিত হইল। মিঃ স্যানিয়েল গাড়ীর জানালা দিয়া মুখ বাড়াইয়া গাড়ী দাঁড় করাইবার আদেশ দিলেন। গাড়ী থামিয়া গেল।
মিঃ স্যানিয়েল গাড়ী হইতে অবতরণ করিয়া কোচম্যানকে অপেক্ষা করিতে বলিয়া সম্মুখে যে বাড়ী দেখা যাইতেছিল, সেইদিকে অগ্রসর হইলেন। ৯৫
মিঃ স্যানিয়েল বাড়ীর নিকট উপস্থিত হইয়া দেখিলেন, কয়েকজন লোক বসিয়া গল্প করিতেছে। তাঁহাকে দেখিয়া তাহারা স্বদেশীয় লোক ভাবিয়া বিনা ঔৎসুকে প্রশ্ন করিল, “কি চাই, কর্তা?” -
বিচক্ষণ ও নানা ভাষায় অভিজ্ঞ মিঃ স্যানিয়েল বিশুদ্ধ দেশীয় ভাষায় লোকগুলিকে অভিবাদন করিয়া ও বিনা আহানে তাহদের পাশ্বে উপবেশন করিয়া কহিলেন, “বড় বিপদে পড়েছি, ভাই।”
সকলে সবিস্ময়ে তাহার দিকে চাহিল। একজন কহিল, “কি বিপদ?” মিঃ স্যানিয়েল কহিলেন, “দু’জন বাঙালীবাবুর খোজ করে বেড়াচ্ছি, শুনলাম তারা এখানেই এসেছে।”
“এখানে অনেক বাঙালীই তো আছে, তুমি কার কথা বলছ? কি নাম তাদের?”

